《十住毘婆沙論》卷8

〈共行品〉第18

《十住毘婆沙論》卷8

〈共行品〉第十八

（大正26，63c29～65c16）
壹、在家、出家菩薩共行法
1、 偈誦總標在家、出家共行法

﹙64a﹚問曰：汝言當說在家、出家菩薩共行法，今可說之。
答曰：

〔1〕忍辱，〔2〕法施，〔3〕法忍，〔4〕思惟，〔5〕不曲法，〔6〕尊重法，〔7〕不障法，〔8〕供養法，〔9〕信解，〔10〕修空，〔11〕不貪嫉，〔12〕隨所說行，〔13〕燈明施，〔14〕伎樂
施，〔15〕乘施，〔16〕正願，〔17〕攝法，〔18〕思量利安眾生，〔19〕等心於一切。此是在家、出家共行要法。
是故偈說：

2、 別釋共行法

﹙一﹚釋1.忍辱～5.不曲
　〔1〕行忍身端嚴，〔2〕法施知宿命，〔3〕法忍得總持
，〔4〕思惟獲智慧，
　〔5〕於諸法不曲，常得正憶念。
1.忍辱

「行忍得端嚴」者，能忍惡言、罵詈
、呪誓
、繫縛、刀杖、考
掠
、搒笞
，心不動異，悉能堪受。如是忍辱，所獲果報，生於人天，常得端正；後成佛時，相好無比。
2.法施

「法施知宿命」者，行法施者，能知過去無量劫事。「法施」名為種種分別聲聞乘、辟支佛乘、佛乘，解說義理。
法施果報雖有三十五
，要者，知宿命
。說法因緣，斷人所疑，是故得「知宿命」。
3.法忍
「法忍得總持」者，「法」名應「空、無相、無願」、應六波羅蜜。菩薩諸地、一切菩薩所行之法，曉了明解，心能忍持，名為「法忍」。行是忍者，則得總持。「總持」，名為如所聞經，如所讀誦，其中義趣乃至百千萬劫，終不忘失。
4.思惟
「思惟得智慧」者，「思惟」，名為籌量
善法，分別義趣。是故，能得今世後世利益。
5.不曲
「不曲心得正念」者，「不曲」，名為質直無諂。修行此法，則於一切法中，得堅固念。
﹙二﹚釋6.尊重法～9.信解
復次；
　〔6〕重法法則堅，〔7〕不障得守護，〔8〕供養法值佛，〔9〕信解捨諸難。
6.尊重法
「重法法
則堅」者，若人尊重、恭敬於法，法則堅固。「堅法」，名為所受持、習學之法，自然牢堅，﹙64b﹚不可動轉。後成佛時，多有菩薩、聲聞弟子，住是堅固法，無能障其所受法者。又，「堅」名為法得久住。
7.不障法
「不障得守護」者，若人說法及人聽法，不橫與作障礙之事，後成佛時，諸天世人，共守護法；未得佛道，常能護持諸佛正法；諸佛滅後，守護遺法，乃能至於後佛出世。以是因緣，菩薩、聲聞皆應盡心善守護法。
8.供養
「供養法值佛」者，「供養」，名為恭敬諸法。法施法會，敬心供養說法之人，施設
法座，起立禪坊，莊挍嚴飾講法之處；如是深心愛樂，供養法因緣故，得值諸佛。
9.信解
「以信解捨諸難」者，「信」，名於諸善法深生欲樂
；以是法故，得離八難
。「解」者，能滅諸罪，能於諸善法中，以心力故隨意而解。如十「一切入」
，隨意所解。
若人多有信解力者，能滅無始生死已來無量罪惡。如先〈悔過品〉中說
。
﹙三﹚釋10.修空～13.燈明施
復次；
　〔10〕修空不放逸，〔11〕不貪得成利，〔12〕隨說滅煩惱，〔13〕燈施得天眼。
10.修空
「修空不放逸」者，「修」有二種：得修、行修。

修空力故，信有為法皆是虛誑，亦不住
空。諸法無定，是故常自攝撿
，心不放逸。
11.不貪嫉
「不貪得成利」者，「貪」，名於他物中，生貪取心。若除是事，所求皆成，所願皆滿。
12.隨所說行
「隨說滅煩惱」者，隨有所說，身即行之，則斷煩惱，於諸事中，皆如說行。世世已來，諸煩惱氣
常熏其心，則皆除滅，轉諸煩惱、惡氣習性。
13.燈明施
「燈施得天眼」者，若人然燈供養佛、聲聞、辟支佛及塔像、舍利，以是因緣，得天眼報。
﹙四﹚釋14.伎樂施～17.攝法
復次；
　〔14〕樂施天耳報，〔15〕乘施獲神足
。﹙64c﹚〔16〕以正願淨土
，〔17〕攝法得具僧。
14.伎樂施
「樂施
得天耳報」者，於大會
作諸音樂供養於佛，得天耳報。
15.乘施
「乘施得神足」者，「乘」名輦輿
、象馬等乘。復有人言：以履屣
等施，亦得神足。
16.正願
「以正願淨土」者，隨以所願，取清淨土。若金、銀、頗梨
、珊瑚、琥珀、車磲
、碼瑙無量眾寶，清淨國土。
17.攝法
「攝法得具僧」者，若菩薩具足行四攝法得具足僧，以布施、愛語、利益、同事，攝取眾生故；後成佛時，得清淨具足無量菩薩僧及聲聞僧，如阿彌陀佛有二種僧清淨具足。願具足者，如先十願中說
。
﹙五﹚釋18.利益眾生～19.等心於一切
復次：
　〔18〕利益眾生故，一切所愛敬，〔19〕平等心無二，得為最勝者。
18.利益眾生
若菩薩以身口意業，有所作，皆為利益、安樂眾生。是故眾生，皆悉敬愛。
19.等心於一切

若菩薩於諸眾生怨親中人，行平等心，不捨一切眾生，以是業報，得為「最勝」。
「勝」名能勝貪欲、瞋恚、愚癡、一切煩惱惡法，故名為佛。
貳、佛三十二相

一、具三十二相者，當知是佛
問曰：人皆俱有眼、耳、鼻、舌
、口等無有異，云何得知是佛？ 

答曰：佛有三十二大人相。有是相者，當知是佛。

在家、出家，應當分別了知三十二相。是相以何法得是法
？以何業得是相？是業亦應當知。何以故？欲得功德，當知是相；欲得是相，當知是業。
二、三十二相有三種分別：相體、相果、得相業
問曰：如此事者，於何得解？
答曰：

　於法相品中，一
相三分別。

《阿毘曇》三十二相品
中，一一相有三種分別，悉應當知。
問曰：云何為一一相有三種分別？
答曰：一、說相體；二、說相果；三、說得相業。
﹙一﹚、說相體

1.手足輪相
﹙65a﹚手足輪相等，先已說
，轉輪聖王亦有是相，諸菩薩亦有是相，餘人亦有，但不如耳
。手足輪者，手足掌中，有千輻輪，具足明了，如印文現。
2.足安立相
足安住不動，名足安立相。
3.手足網相
網縵
軟薄，猶如鵝王；畫文明了，如真金縷故，名手足網相。
4.手足柔軟相
柔軟猶如兜羅樹綿、如嬰兒體，其色紅赤，勝身餘
分，名為手足柔軟相。
5.七處滿相
手掌、足下、項
上、兩腋，七處俱滿故，名七處滿相。
6.長指相
脩
指纖
傭
故，名長指相。
7.足跟廣相
足跟長廣故，名足跟廣相。
8.身直大相
身長七肘
不曲故，名身直大相。
9.足趺高相
足上隆起故，名足趺
高相。
10.毛上旋相
毛上向右旋故，名毛上旋相。
11.鹿[跳-兆+專]相
傭
[跳-兆+專]
漸麁，如伊泥鹿[跳-兆+專]故，名鹿[跳-兆+專]相。
12.長臂相
平立兩手摩膝故，名長臂相。
13.陰藏相
如寶馬、寶象陰不現故，名陰藏相。
14.金色相
第一金色光明故，名金色相。
15.皮薄細密相
皮軟如成鍊金，不受塵垢故，名皮薄細密相。
16.一一毛相
一一孔一毛生故，名一一毛相。
17.白毛相
眉間白毫光如珂雪故，為白毛相。
18.師子上身相
如師子前身，廣厚得所故，名師子上身相。
19.肩圓大相
肩圓大故，名肩圓大相。
20.腋下滿相
腋下平滿故，名腋下滿相。
21.知味味相
舌根不為風寒熱所壞故，善分別諸味，餘人不爾故，名知味味
相。
22.圓身相
身縱廣等，如尼駒
樓樹故，名圓身相。
23.肉髻相
肉髻團圓，髮右上旋故，名肉髻相。
24. 廣長舌相
舌如赤蓮華，廣長而薄故，名廣長舌相。
25.梵音相
聲如梵王
、迦陵頻伽鳥故，名梵音相。
26.師子頰相
頰圓廣如鏡故，名師子頰相。
27.齒白相
齒白如珂雪、如君坻
華故，名齒白相。
28.齒齊相
平齊不參差故，名齒齊相。
29.具足齒相
齒密緻不疎故，名具足齒相。
30.四十齒相
齒上下相當故，名四十齒相。
31.紺青眼相
眼白黑分明，淨無赤脈故，名紺青眼相。
32.牛王睫相
睫
不交亂、上下俱眴
、﹙65b﹚不長不短故，名為牛王睫相。
﹙二﹚、說相果；﹙三﹚、得相業

1.於諸所尊迎送恭敬，於塔寺中、大法會處、說法處，供給人使故，得〔1〕手足輪相。有是相故，在家作轉輪聖王，多得人民；出家學道，多得徒眾。
2.所受諸法，堅持不捨，故得〔2〕安立足相。
有是相故，無能傾動。
3.常修四攝法：布施、愛語、利益、同事故，得〔3〕手足網縵相。
有是相故，速攝人眾。
4.以諸香甘美濡飲食，供施於人及諸所尊，供給所須故，得〔4〕手足柔軟相及〔5〕七處隆滿相。
有是相故，多得香甘美軟飲食。
5.救免應死、及增壽命、又受不殺戒故，得〔6〕纖長指相、〔7〕足跟滿相、〔8〕身大直相。
有是相故，壽命長遠。
6.所受善法增益不失故，得〔9〕足趺高、〔10〕毛上向右旋相。
有是相故，得諸功德不退失。
7.能以技藝及諸經書教授不惜，及履屣等施故，得〔11〕伊尼
鹿[跳-兆+專]相。
有是相故，諸所修學速疾
如意。
8.有來求索，無所遺惜故，得〔12〕傭
長臂相。
有是相故，能得勢力、能大布施。
9.能善調人
，不令眾生親里遠離；若有乖離，還令和合，故得〔13〕陰藏相。
有是相故，多得弟子。
10.以好淨潔衣服、臥具、樓閣、房舍施故，得〔14〕金色相及〔15〕皮膚薄相。
有是相故，得好淨潔衣服、臥具、樓閣、房舍。
11.隨所應供養和尚
、阿闍梨、父母、兄弟及所尊重善，能衛護故，得〔16〕一一孔一毛生，〔17〕毛右旋相、白毛
莊嚴面相。
有是相故，無與等者。
12.慚愧語、隨順語、愛語，故得〔18〕上身如師子相、〔19〕肩圓大相。
有是相故，見者樂視，無有厭足。
13.供給疾病醫藥、飲食，身自看視，故得〔20〕腋下滿相、〔21〕得味味相。
有是相故，身少疾﹙65c﹚病。
14.布施園林、甘果、橋梁、茂樹、池井、飲食、華香、瓔珞、房舍、起塔福舍
等及共眾施時，能出多物，故得〔22〕身如尼俱樓樹
相及〔23〕肉髻相。
有是相故，得尊貴自在。
15.長夜
修習實語、軟語
，故得〔24〕廣長舌相、〔25〕梵音聲相。
有是相
故，得五功德音聲。五功德音聲者，易解聲、聽者無厭聲、深遠聲、悅耳聲、不散聲。
16.長夜實語，不綺語故，得〔26〕師子頰相。
有是相故，言必信受。
17.初既供養，後不輕慢，隨意供給，故得〔27〕齒白相〔28〕齒齊相。
有是相故，得清淨、和順、同心眷屬。
18.長夜實語，不讒謗故，得〔30〕四十齒相、〔29〕齒密緻相。
有是相故，眷屬和同，不可沮壞
。
19.深心愛念，和顏視眾生，無愛恚癡故，得〔31〕紺
青眼相、〔32〕睫如牛王相。
有是相故，一切見者，無不愛敬
。
指導老師：上厚下觀法師


長叡、成聖 敬編


第三組﹙2007/12/19﹚











� 卷第八首【宋】【元】【明】【宮】。譯號同異如首卷【宋】【元】【明】【宮】。﹙大正26，63d，n.10﹚


� 伎樂：音樂舞蹈。﹙《漢語大詞典﹙一﹚》，p.1179﹚


� 總持：


〔1〕印順法師《藥師經講記》p.113：「陀羅尼，譯為總持，其中含二義：(一)、持，(二)、遮；能攝持一切功德，遮障一切罪惡；也即是總一切法，持無量義。在佛經中，有文字陀羅尼、語言陀羅尼等多種…。」


〔2〕印順法師《初期大乘佛教之起源與開展》p.1315：「陀羅尼，主要的意思是『持』。念力強，能夠憶持不忘；念力不斷，到下一生也還能憶持…這是大乘行者，修學廣大甚深佛法所要修得的力量。大乘陀羅尼的憶持，與世俗的聞持陀羅尼──一章一段的憶持不同，是以簡持繁，豁然貫通，所以或譯為『總持』。」


� 詈﹙ㄌㄧˋ﹚：罵，責備。


詈罵：罵，用惡語侮辱人。﹙《漢語大詞典﹙十一﹚》，p.103﹚


� 呪誓：賭咒，發誓。《敦煌變文集‧目連緣起變文》：“汝若今朝不信，我設咒誓，願我七日之內命終，死墮阿鼻地獄。”﹙《漢語大詞典﹙三﹚》，p.262﹚


� 考＝拷【宋】【元】【明】【宮】。﹙大正26，64d，n.1﹚


� 考掠：拷打。﹙《漢語大詞典﹙八﹚》，p.636﹚


� 搒﹙ㄆㄥˊ﹚笞：拷打。引申指折磨。《百喻經‧五人買婢共使作喻》：“而此五陰，恒以生、老、病、死、無量苦惱，搒笞眾生。”﹙《漢語大詞典﹙六﹚》，p.817﹚


� 法施果報有三十五，《發覺淨心經》有不同說法：


《發覺淨心經》卷1：「善男子！法施有二十功德，不求果報、不著利養及與名聞而為說法。何等二十？


得正憶念；得勝妙趣；得好正意；得強志力；得多智慧；覺悟出世般若波羅蜜；當得少欲；當滅瞋恚；當滅愚癡；一切諸魔不得其便；諸佛護念；非人守護；諸天與力；一切冤家不得其便；凡所親友無人能壞；凡所出言人必信受；得無所畏；凡有行處恒常歡喜；智者讚歎；所行法施恒為他念。


彌勒！是為法施不求果報得二十功德，棄捨利養及與名聞、衣服、飲食，無所希望饒益為首，常行法施。」﹙大正12，45a9-20﹚


�《大寶積經》卷106〈阿闍世王子會〉第37：「阿闍世王所愛之子名為師子，與其同友五百人俱，皆已趣向阿耨多羅三藐三菩提，各持種種幢幡、寶蓋，從王舍城往耆闍崛山，到如來所，禮拜供養。於是王子合掌恭敬而白佛言：唯願如來，為我宣說諸菩薩行。爾時王子即說頌言：


云何得端正、蓮花中化生？云何知宿命？願佛為宣說！


爾時如來，了達諸行，究竟彼岸，隨問而答，即說頌曰：


忍辱得端正，施蓮花化生，法施知宿命，汝當如是解。」﹙大正11，593a7-19﹚


� 籌量：籌劃。﹙《漢語大詞典﹙八﹚》，p.1273﹚


� 〔法〕－【宋】【元】【明】【宮】。﹙大正26，64d，n.2﹚


� 〔設〕－【宋】【元】【明】【宮】。﹙大正26，64d，n.3﹚


施設：陳設，布置。﹙《漢語大詞典﹙六﹚》，p.1581﹚


� 樂﹙ㄧㄠˋ﹚：喜好。﹙《漢語大詞典﹙四﹚》，p.1284﹚


� 八難，參見：《中阿含經》卷29〈八難經〉：「世尊告諸比丘：人行梵行而有八難－－八非時也。云何為八？若時如來…出世說法…彼人爾時生地獄中。是謂人行梵行第一難、第一非時。


復次，若時如來…出世說法…彼人爾時生畜生中；生餓鬼中；生長壽天中；生在邊國夷狄之中…是謂人行梵行第五難、第五非時。


復次，若時如來…出世說法…彼人爾時雖生中國，而聾瘂如羊鳴，常以手語，不能知說善惡之義，是謂人行梵行第六難、第六非時。


復次，若時如來…出世說法…彼人爾時雖生中國，不聾、不瘂、不如羊鳴、不以手語、又能知說善惡之義，然有邪見及顛倒見，如是見、如是說：無施、無齋、無有呪說、無善惡業、無善惡業報、無此世彼世、無父無母、世無真人…是謂人行梵行第七難、第七非時。


復次，若時如來…不出於世、亦不說法…是謂人行梵行第八難、第八非時。」﹙大正1，613b1-c10﹚


� 十一切入，參見：《雜阿含經》卷20：「尊者摩訶迦旃延語優婆夷言：姊妹！有一沙門婆羅門言：地一切入處正受，此則無上，為求此果。姊妹！若沙門婆羅門於地一切入處正受，清淨鮮白者，則見其本、見患、見滅、見滅道跡。以見本、見患、見滅、見滅道跡故，得真實義存於心，寂滅而不亂。姉妹！如是水一切入處、火一切入處、風一切入處、青一切入處、黃一切入處、赤一切入處、白一切入處、空一切入處、識一切入處為無上者，為求此果。」﹙大正2，143a16-26﹚


� 信解、滅無量罪惡，參見：


〔1〕《十住毘婆沙論》卷2〈地相品〉第3：「有人言：信解名為清淨。」﹙大正26，26b1﹚


〔2〕《十住毘婆沙論》卷3〈釋願品〉第5：「聞佛名得往生者，若人信解力多，諸善根成就，業障礙已盡，如是之人得聞佛名，又是諸佛本願因緣，便得往生。」﹙大正26，33a2-4﹚


〔3〕《十住毘婆沙論》卷6〈分別功德品〉第11：「云何是人有罪今世應受報，罪不增長、不入地獄？有人修身、修戒、修心、修慧、有大志意、心無拘閡，如是人有罪，不復增長，今世現受。譬如人以小器盛水，著一升鹽，則不可飲；若復有人，以一升鹽投於大池，尚不覺鹽味，何況叵飲？何以故？水多鹽少故，罪亦如是。偈說：


　升鹽投大海，其味無有異；若投小器水，鹹苦不可飲。


　如人大積福，而有少罪惡，不墮於惡道，餘緣而輕受。


　又人薄福德，而有少罪惡，心志狹小故，罪令墮惡道。」﹙大正26，48c27-49a10﹚


〔4〕《大乘三聚懺悔經》卷1：「…如是一切所作眾惡…今於一切佛世尊前至心懺悔發露，不敢覆藏，於未來世更不敢作…懺已，得一切法無障清淨。」﹙大正24，1092a13-b23﹚


〔5〕《菩薩藏經》卷1：「舍利弗！若善男子、善女人欲得於一切諸法清淨無有障礙，應當如是懺悔諸惡業障，既發露已，誓不更作。…若欲得一切智、清淨智、不可思議智、無等等智、正遍智，如是當懺悔。舍利弗！何以故？一切諸法由因緣生。如來所說：有法從緣生、有法從緣滅，以因緣展轉，於彼法過去彼已滅已轉，彼業無障礙；彼諸法未生，亦無障礙。舍利弗！何以故？一切諸法如來所說，皆悉空寂，無眾生、無壽命、無人，不生不滅。舍利弗！一切諸法自身所造，自身者亦是有。舍利弗！若善男子善女人欲入此法慧，所謂無真實眾生，此謂說滅一切業障。」﹙大正24，1087c1-25﹚


� 得修、行修：


〔1〕《阿毘曇心論》卷3〈智品〉第6：「修有二種：得修、行修。


得修者，謂功德未曾得而得；得已，諸餘功德彼所倚亦得，得已，後時不求而生。


行修者，謂曾得功德今現在前行。」﹙大正28，821b3-6﹚


〔2〕《阿毘達磨俱舍論》卷26〈分別智品〉第7：「修有四種：一、得修，二、習修，三、對治修，四、除遣修。如是四修依何法立？頌曰：


立得修習修，依善有為法，依諸有漏法，立治修遣修。


論曰：得習二修，依有為善，未來唯得，現具二修。治遣二修，依有漏法，故有漏善具足四修。無漏有為，餘有漏法如次，是具前後二修。」﹙大正29，140a3-11﹚


� 住＝信【宋】【元】【宮】。﹙大正26，64d，n.4﹚


� 撿＝斂【宋】【元】【明】【宮】。﹙大正26，64d，n.5﹚


� 氣：作風，習氣。﹙《漢語大詞典﹙6﹚》，p.1024﹚


� 以正願淨土∞乘施獲神足【明】。﹙大正26，64d，n.6﹚


� 以正願淨土∞乘施獲神足【明】。﹙大正26，64d，n.7﹚


案：《大正藏》原作「以正願淨土，乘施獲神足」，今依《明本》將順序改為「乘施獲神足，以正願淨土」。


� 樂施：以音樂佈施。


� （法）＋會【宋】【元】【明】【宮】。﹙大正26，64d，n.8﹚


� 輦輿：亦作“輦轝”。人抬的車。即後世轎子。唐玄奘《大唐西域記‧屈支國》：“諸僧伽藍莊嚴佛像，瑩以珍寶，飾之錦綺，載諸輦輿，謂之行像，動以千數，雲集會所。”﹙《漢語大詞典﹙九﹚》，p.1283﹚


� 履﹙ㄌㄩˇ﹚：鞋。﹙《漢語大詞典﹙四﹚》，p.55﹚


屣﹙ㄒㄧˇ﹚：鞋。﹙《漢語大詞典﹙四﹚》，p.54﹚


另參見：瓜生津隆真《十住毘婆沙論Ⅰ》﹙《新國譯大藏經》釋經論部12，p.257﹚：


履，革製鞋；屣，木製鞋。


� 頗梨：指狀如水晶的寶石。《魏書‧西域傳‧波斯》：“﹝波斯國﹞土地平正，出金、銀、鋀石、珊瑚、琥珀、車渠、馬腦，多大真珠、頗梨……鹽綠、雌黃等物。”〔又作〕頗黎1.指狀如水晶的寶石…2.亦作“頗璃”。玻璃﹙《漢語大詞典﹙十二﹚》，p.288﹚


� 車磲＝硨磲【宋】【元】【明】【宮】。﹙大正26，64d，n.9﹚


� 〔1〕十願，參見《十住毘婆沙論》卷2〈淨地品〉第4～卷3〈釋願品〉第5﹙大正26，30b10-35a21﹚


〔2〕清淨具足，《十住毘婆沙論》卷3〈釋願品〉第5：「聲聞具足者，一切諸佛悉皆具足聲聞僧，但諸佛本願因緣故，有少多差別。何謂具足？所謂如來聲聞眾，具足持戒、禪定、智慧、解脫、解脫知見，同等清淨，悉是利根，益諸菩薩形色嚴淨。」﹙大正26，33b8-12﹚


� 三十二相，參見：


〔1〕《大智度論》卷4：「王言：何等三十二相？相師答言：一者、足下安平立相…二者、足下二輪相…三者、長指相…四者、足跟廣平相…五者、手足指縵網相…六者、手足柔軟相…七者、足趺高滿相…八者、伊泥延膊相。…九者、正立手摩膝相…十者、陰藏相…十一者、身廣長等相…十二者、毛上向相…十三者、一一孔一毛生相…十四者、金色相…十五者、丈光相。…十六者、細薄皮相…十七者、七處隆滿相…十八者、兩腋下隆滿相…十九者、上身如師子相…二十者、大直身相…二十一者、肩圓好相…二十二者、四十齒相…二十三者、齒齊相…二十四者、牙白相…二十五者、師子頰相…二十六者、味中得上味相…二十七者、大舌相…二十八者、梵聲相…二十九者、真青眼相…三十者、牛眼睫相…三十一者、頂髻相…三十二者、白毛相。」﹙大正25，90a27-91a18﹚


〔2〕《大智度論》卷29〈初品中迴向釋論〉第45﹙大正25，273b29-274a5﹚，卷88〈釋四攝品〉第78﹙大正25，681a2-25﹚


� 〔舌〕－【宋】【元】【明】【宮】。﹙大正26，64d，n.10﹚


� 有三十二相，非俱是佛：


〔1〕《增壹阿含經》卷46〈放牛品〉第49：「如來出世之時，實不可遇，猶如優曇鉢花時時乃現。若成就三十二相、八十種好，當趣二處：若在家者，當作轉輪聖王，七寶具足；若出家學道者，必成無上道，為三界世祐。」(大正2，799c3-7)


〔2〕《大智度論》卷4〈序品〉：「問曰：轉輪聖王有三十二相，菩薩亦有三十二相，有何差別？答曰：菩薩相者，有七事勝轉輪聖王相。菩薩相者：一、淨好；二、分明；三、不失處；四、具足；五、深入；六、隨智慧行不隨世間；七、隨遠離。轉輪聖王相不爾。」(大正25，91a19-24)


� 法＝相【宋】【元】【明】【宮】。﹙大正26，64d，n.11﹚


� 一＋（一）【宮】。﹙大正26，64d，n.12﹚


� 〔1〕《阿毘達磨大毘婆沙論》卷177：


問：何故大丈夫相唯三十二，不增不減耶？


脅尊者說曰：若增、若減，俱亦生疑，唯三十二亦不違法相。


有說：三十二者，世間共許是吉祥數，故不增減。


有說：若三十二相莊嚴佛身，則於世間最勝無比。若當減者，便為闕少；若更增者，則亦雜亂。皆非殊妙，故唯爾所。


如佛說法不可增減，佛相亦爾－－無減可增、無增可減故。﹙大正27，889a12-19﹚


〔2〕《阿毘達磨大毘婆沙論》卷178：


或有身中雖有三十二相而無聖法，謂異生轉輪王；


或有身中雖有聖法而無三十二相，謂非輪王聲聞等；


或有身中有三十二相亦有聖法而非佛，謂餉佉王等得聖道已；


或有身中無三十二相亦無聖法，謂餘異生；


一切佛身必有無上三十二相及無上聖法，謂正等菩提。﹙大正27，894c8-14﹚


� 手足輪相等，參見：《十住毘婆沙論》卷3〈發菩提心品〉第6：「眾生初發菩提心…有七因緣，發阿耨多羅三藐三菩提心。


問曰：何等為七？


答曰：…有人若見、若聞佛三十二相：足下平、手足輪…等相，心則歡喜，作是念：我亦當得如是相；如是相人所得諸法，我亦當得。即發阿耨多羅三藐三菩提心…。」﹙大正26，35a26-36﹚


另參見《十住毘婆沙論》卷9〈念佛品〉第20：「手足輪相，能轉法輪。」﹙大正26，69a5-6﹚ 


� 耳＝爾。語氣詞。表示肯定語氣或語句的停頓與結束。《史記‧淮陰侯列傳》：“諸將，易得耳；至如信者，國士無雙。”南朝‧宋‧劉義慶《世說新語‧識鑒》：“戴安道年十餘歲，在瓦官寺畫，王長史見之，曰：‘此童非徒能畫，亦終當致名，恨吾老不見其盛時耳。’”﹙《漢語大詞典﹙八﹚》，p.646﹚


� 網縵＝縵網【宋】【元】【明】【宮】。﹙大正26，65d，n.1﹚參考《佛光大辭典》p.4844，指「手足指間之膜」。


� 身餘＝餘身【宋】【元】【明】【宮】。﹙大正26，65d，n.2﹚


� 項＝頭【宋】【元】【明】【宮】。﹙大正26，65d，n.3﹚


� 脩﹙ㄒㄧㄡ﹚：同“修”。長。指空間距離大。《詩‧大雅‧韓奕》：“四牡奕奕，孔脩且張。”毛傳：“脩，長。” ﹙《漢語大詞典﹙一﹚》，p.1490﹚


� 纖﹙ㄒㄧㄢ﹚：亦作“孅”。細小，微細。﹙《漢語大詞典﹙九﹚》，p.1056﹚


� 傭﹙ㄔㄨㄥ﹚：亦作“佣”。均，公平。﹙《漢語大詞典﹙一﹚》，p.1656﹚


� 肘：古印度長度單位。梵語hasta的意譯。唐．玄奘《大唐西域記‧印度總述》：“分一弓為四肘，分一肘為二十四指﹙一個手指的寬度叫一指。﹚” ﹙《漢語大詞典﹙六﹚》，p.1171﹚


� 趺﹙ㄈㄨ﹚：


1.同“跗”。腳背。《北史‧藝術傳下‧馬嗣明》：“嗣明為灸兩足趺上各三七壯，便愈。”


2.同“跗”。腳。﹙《漢語大詞典﹙十﹚》，p.431﹚


� 〔月＋庸〕＝傭。


〔月＋庸〕﹙ㄔㄨㄥ﹚：均也。郭註云：齊等也。《爾雅》作〔月＋庸〕字，本作傭。﹙魏安南，《重編一切經音義﹙下﹚》p.1638﹚


� [跳-兆+專]﹙ㄕㄨㄢˋ﹚：足踵也。﹙魏安南，《重編一切經音義﹙中﹚》p.198﹚


[跳-兆+專] 腸，腿肚子。﹙《漢語大詞典﹙十﹚》，p.538﹚


� 案：味味，各種之味。另，指「吃什麼都美味」。參見：《阿差末菩薩經》卷2：「所有甘美殊異之味，人來求者輒從意與，後世所生常得餚饌，若不甘者入口即美，宿之所殖而得是相。」(大正13，589a4-7)


� 駒＝俱【宋】【元】【明】【宮】。﹙大正26，65d，n.4﹚


尼駒樓樹：參見《長阿含經》卷1：「毘婆尸佛坐波波羅樹下成最正覺；尸棄佛坐分陀利樹下成最正覺；毘舍婆佛坐娑羅樹下成最正覺；拘樓孫佛坐尸利沙樹下成最正覺；拘那含佛坐烏暫婆羅門樹下成最正覺；迦葉佛坐尼拘律樹下成最正覺；我今如來、至真，坐鉢多樹下成最正覺。」﹙大正1，2a28-b5﹚【尼拘律＝尼拘類【宋】【元】【明】～Nigrodha.】


� 《大智度論》卷4：「二十八者梵聲相：如梵天王，五種聲從口出──其一、深如雷。二、清徹遠聞，聞者悅樂。三、入心敬愛。四、諦了易解。五、聽者無厭。菩薩音聲亦如是，五種聲從口中出。迦陵毘伽聲相，如迦陵毘伽鳥，聲可愛。鼓聲相，如大鼓音深遠。」(大正25，91a8-13)


� 坻＝垣【宮】。﹙大正26，65d，n.5﹚


君坻〔ㄉ一ˇ〕：參見〔1〕瓜生津隆真《十住毘婆沙論Ⅰ》﹙《新國譯大藏經》釋經論部12，p.257﹚：君坻為Kunda音譯，又作君答、軍那，素馨的一種，開白花，芳香。


〔2〕和久博隆《佛教植物辭典》p.43：軍荼，kunda，君荼、軍那、君陀。


〔3〕《佛本行集經》卷49〈五百比丘因緣品〉第50：「佛告諸比丘言：我念往昔，有一馬王，名雞尸，形貌端正，身體白淨，猶如珂雪；又若白銀，如淨滿月，如君陀花。」﹙大正3，879a21-23﹚


� 睫＝[目*夾]【宋】，＝睫【元】【明】﹙大正25，681d，n.6﹚


� 眴﹙ㄕㄨㄣˋ﹚：看，眨眼。“眴，與‘瞬’同。”


眴眴﹙ㄕㄨㄣˋ﹚：柔順貌。《管子‧小問》：“苗，始其少也，眴眴乎何其孺子也。”尹知章注：“眴眴，柔順貌。穀苗始則柔順，故似孺子也。”


眴﹙ㄒㄩㄢˋ﹚煥：鮮明貌。﹙《漢語大詞典﹙七﹚》，p.1204﹚


� 尼＝泥【宋】【元】【明】【宮】。﹙大正26，65d，n.6﹚	


� 速疾＝疾得【宋】【元】【明】【宮】。﹙大正26，65d，n.7﹚


� 〔月＋庸〕＝傭【宋】【元】【宮】。﹙大正26，65d，n.8﹚


� 人＝力【宋】【元】【明】【宮】。﹙大正26，65d，n.9﹚


� 尚＝上【宋】【元】【明】【宮】。﹙大正26，65d，n.10﹚


� 毛＝毫【宋】【元】【明】【宮】。﹙大正26，65d，n.11﹚


� 福舍：佛教所設布施修福的處所。唐‧玄奘《大唐西域記‧磔迦國》：“此國已往，多有福舍，以贍貧匱，或施藥，或施食，口腹之資，行旅無累。”﹙《漢語大詞典﹙七﹚》，p.944﹚


� 尼俱樓樹：nyagrodha，榕樹。參考：瓜生津隆真《十住毘婆沙論Ⅰ》﹙《新國譯大藏經》釋經論部12，p.256﹚。另參考：慧琳《一切經音義》卷15：「尼拘陀﹙梵語，西國中名也。此樹端直無節，圓滿可愛，去地三丈餘，方有枝葉，其子微細，如柳花子。唐國無此樹。言是柳樹者，非也﹚。」﹙大54，402a24-b1﹚


� 長夜：吉藏，《勝鬘寶窟》卷2：「生死淵曠名長，無解自照稱夜。又，生死難脫，故稱長夜。」﹙大正37，28c29- 29a1﹚


� 軟語：柔和而委婉的話語。﹙《漢語大詞典﹙9﹚》，p.1226﹚


� 有是相＝是有相【宋】【元】，＝是相有【宮】。﹙大正26，65d，n.12﹚


� 沮壞：毀壞，敗壞，破壞。﹙《漢語大詞典﹙五﹚》，p.1072﹚


� 紺﹙ㄍㄢˋ﹚：天青色，深青透紅之色。﹙《漢語大詞典﹙九﹚》，p.776﹚


� 不分卷【宋】【元】【明】【宮】。﹙大正26，65d，n.13﹚

